
1. Cefndir  
 

1.1 Ynglŷn â’r Rhwydwaith Maethu  
 

Y Rhwydwaith Maethu yw prif elusen faethu’r Deyrnas Unedig.  Y ni yw’r 
rhwydwaith hanfodol ar gyfer maethu, sy’n tynnu pawb ynghyd sy’n gysylltiedig â 
bywydau plant sydd wedi’u maethu.  Rydym yn cynorthwyo gofalwyr maeth i 
weddnewid bywydau plant, ac rydym yn gweithio â gwasanaethau maethu a’r 
sector ehangach i ddatblygu a rhannu arferion gorau.  Rydym yn gweithio i sicrhau 
bod pob plentyn a pherson ifanc sydd wedi’u maethu’n cael profiad o fywyd teuluol 
sefydlog, ac rydym yn angerddol dros y gwahaniaeth y mae gofal maeth yn ei 
wneud.  Rydym yn hyrwyddo maethu ac yn ceisio creu newid hanfodol, fel bod gofal 
maeth yn gallu bod y gorau un y gall fod. 

 
Rydym wedi bod yn arwain yr agenda faethu ers dros 40 mlynedd, gan ddylanwadu 
ar, a llunio polisi ac arferion ar bob lefel.  Fel sefydliad o aelodau, rydym yn tynnu 
ynghyd unigolion a gwasanaethau sy’n gysylltiedig â darparu gofal maeth ledled y 
Deyrnas Unedig.  Mae gennym oddeutu 60,000 o aelodau unigol a bron i 400 o 
aelodau sefydliadol, awdurdodau lleol a darparwyr gwasanaethau maethu 
annibynnol fel ei gilydd, sy’n cwmpasu 75 y cant o ofalwyr maeth yn y Deyrnas 
Unedig.  Caiff ein barn ei hysbysu gan ein haelodau, yn ogystal â thrwy ymchwil; fel 
hyn, ein nod yw bod yn llais i ofal maeth. 
 
1.2 Y Rhaglen Cymunedau Maethu 
 
Rhaglen genedlaethol yw Cymunedau Maethu o welliannau a chymorth dan 
arweiniad Y Rhwydwaith Maethu yng Nghymru ac a ariannir gan Lywodraeth Cymru 
o 2020 – 2023.  
 
Bydd y rhaglen yn cynorthwyo plant sy’n derbyn gofal a’u teuluoedd drwy Gymru i 
gyd, drwy wella deilliannau llesiant i blant a chynyddu cymhwysedd, hyder ac 
ysgogiad y gweithlu maethu.  

 
Tanategir y rhaglen gan fodel pŵer a rannir yn y gymuned faethu, a adeiladwyd o 
amgylch ffrydiau gwaith ac ymyriadau, fydd â’r nod o wella lles yn unol â Deddf 
Gwasanaethau Cymdeithasol a Llesiant (Cymru) 2014. 

 
Drwy’n rhaglen waith benodedig, fe fyddwn yn gwella profiad plant sy’n derbyn gofal 
yng Nghymru, fe fyddwn yn cynorthwyo gofalwyr maeth i ddarparu cartref parhaol, 
sefydlog ac sy’n llawn dyheadau, ac fe fyddwn yn sicrhau bod plant mewn gofal 
maeth yn gallu gwneud cyfraniad cadarnhaol a gwerthfawr at eu lles eu hunain.  
Mae papurau briffio ar gyfer holl ffrydiau gwaith/prosiectau’r rhaglen ar gael ar gais.  
 
1.3 Ynglŷn â’r papur briffio hwn 
 
Fel rhan o’n rhaglen Cymunedau Maethu , fe fyddwn yn paratoi cyfres o bapurau 
briffio ar gyfer y gymuned faethu yng Nghymru, fydd yn ymdrin ag ystod o bynciau 
perthnasol a defnyddiol.  

 

https://www.thefosteringnetwork.org.uk/
https://www.thefosteringnetwork.org.uk/policy-practice/projects-and-programmes/fostering-communities
https://www.thefosteringnetwork.org.uk/policy-practice/projects-and-programmes/fostering-communities

Bydd y papur briffio hwn yn darparu trosolwg byr ar Microsoft Teams. Bydd yn 
egluro sut i’w ddefnyddio, y buddion o fod yn gallu cadw mewn cysylltiad yn y ffordd 
hon, materion diogelu sydd angen rhoi sylw iddynt, ynghyd â’r holl gamau diogeledd 
y gellir gwneud defnydd ohonynt i sicrhau bod diogelwch yn hollbwysig.  

 
Nodwch, os gwelwch yn dda - ni allwn warantu diogelwch na diogeledd unrhyw 
lwyfan cynadledda fideo ar-lein.  Mae’r papur hwn yn canolbwyntio’n benodol ar 
Teams, gan ei fod wedi dod yn llwyfan o ddewis i lawer o ofalwyr maeth, 
gwasanaethau maethu ac ysgolion. 

 
 

2. Cyflwyniad i Teams 
 
Gyda phawb yn gorfod aros gartref, mae’n rhaid mynd ati i gyfarfod â chyfeillion, teulu, 
ysgol neu gydweithwyr yn wahanol iawn.  Dyma lle mae gwasanaethau fideo ar-lein yn 
dod mor bwysig i bobl.  Mae Teams, ynghyd â gwasanaethau sgwrsio fideo byw eraill, yn 
profi i fod yn hynod arwyddocaol o ran caniatáu i ddefnyddwyr barhau i gael cysylltiad ac i 
gysylltu â phobl sydd y tu hwnt i’w teulu uniongyrchol neu’r rheiny y maent yn byw dan 
gyfyngiadau symud â nhw.  Mae hyn wedi profi’n hanfodol i ganiatáu i bobl gysylltu ag 
eraill. 
 
Mae gweithwyr cymdeithasol ac athrawon fel ei gilydd ar y rhengoedd blaen o ran galluogi  
gwasanaethau i allu troi’n sydyn i gysylltu, goruchwylio a dysgu o bell.  Mae wedi profi i fod 
yn ddefnyddiol iawn i athrawon mewn ysgolion, gan ei fod yn caniatáu iddynt ddyrannu 
gorchwylion a chyfathrebu â’u disgyblion.  O fewn mater o wythnosau, maent wedi gorfod 
addasu’u ffordd yn gyflym o gysylltiad agos, wedi’i gysoni ac yn bersonol ac wyneb yn 
wyneb i gysylltru ar-lein.  Mae’r newid anhygoel hwn wedi taflu goleuni ar ddyfeisgarwch 
ysbrydoledig, angerdd ac ymrwymiad y rheiny sy’n cynorthwyo’n cymunedau ond mae 
hefyd yn codi materion yn ymwneud â chyrchu digidol a diogelu.  
 
Mae’n bwysig cydnabod y pethau cadarnhaol sylweddol y mae gwasanaethau digidol fel 
Teams wedi’u rhoi inni tra ein bod i fod i aros gartref – mae’r gallu i gysylltu ar gyfer gwaith 
a bywyd cymdeithasol wedi bod yn werthfawr i oedolion a phlant, fel ei gilydd.   
 
Mae’n eglur iawn bod galluogi gweithio, cysylltu a mynediad i’r ysgol o bell yn bwysicach 
nag erioed, ac y bydd yn parhau i gael effaith barhaol ar ôl pandemig haint COVID-19.  
 

2.1 Beth yw Teams? 
 
Llwyfan cynadledda fideo yw Teams sy’n caniatáu i ddefnyddwyr sgwrsio un i un 
neu gynnal cyfarfodydd a gweminarau byw (weithiau â niferoedd uchel o 
ddefnyddwyr eraill).  Mae’n galluogi pobl i gydweithio ac i rannu gwybodaeth drwy 
fan cyffredin.  Un o nodweddion pwysicaf Teams yw y gellir ei ddefnyddio am ddim.  
Mae’n hawdd iawn ei ddefnyddio ac fe ellir ei gyrchu ar nifer o ddyfeisiadau.  Mae 
ganddo hefyd nodweddion defnyddiol, fel cydweithredu ar ddogfennau, sgwrsio un i 
un, sgwrsio fel tîm, a mwy.  

 
2.2 Ar gyfer beth y’i defnyddir? 

Defnyddir Microsoft Teams i ganiatáu i gyfranogwyr gysylltu mewn sgwrsio ar fideo 
byw a rhannu ffeiliau ag un neu lawer o ddefnyddwyr eraill.  Ar hyn o bryd, fe’i 
defnyddir gan filiynau o bobl er dibenion proffesiynol a chymdeithasol, fel ei gilydd.  
Fe’i defnyddir ar gyfer gwaith – gan ganiatáu i sefydliadau, busnesau ac ysgolion 
ddal i weithredu (tra bod eu pobl wedi’u lleoli gartref), drwy ganiatáu i unigolion 
ymuno â chyfarfodydd â chydweithwyr o bell.  Fe’i defnyddir hefyd yn helaeth yn 
ystod cyfyngiadau symud COVID-19 i ganiatáu i bobl gysylltu â’r naill a’r llall a 
chadw mewn cysylltiad â chyfeillion ac anwyliaid na allant eu gweld ar hyn o bryd 
mewn bywyd go iawn.  Mae ysgolion wedi’i ganfod yn neilltuol o fuddiol, ac mae 
athrawon yn gallu cadw mewn cysylltiad â disgyblion.    

 

2.3 Dyfeisiadau 
 

Gallwch ddefnyddio Microsoft Teams ar liniadur neu gyfrifiadur personol, llechen 
(e.e. iPad) neu ffôn (android neu iPhone).  Ar liniadur neu gyfrifiadur personol, fe 
allwch gyrchu Microsoft Teams drwy’ch porwr gwe neu lawrlwytho’r ap.   

 

2.4 Nodweddion 
 
Mae yna nodweddion defnyddiol ar Microsoft Teams, ac mae’n werth ymgynefino 
â’r holl osodiadau i edrych ar yr ystod o wahanol bethau y gallwch eu gwneud.  Yr 
hyn sy’n allweddol i apêl Teams yw ei integreiddiad ag Office 365 a meddalwedd 
megis Word, Excel a PowerPoint.  Er enghraifft, mae’n bosibl gwahodd niferoedd 
mawrion o bobl i’r un galwad Teams, ac mae ganddo swyddogaeth ystafell 
ymneilltuo, sy’n caniatáu i’r gwesteiwr neilltuo defnyddwyr i wahanol ystafelloedd 
am gyfnod penodol o amser i ganiatáu iddynt siarad â’i gilydd mewn grwpiau llai.  
Mae hyn yn ei wneud yn hynod addas ar gyfer cynadleddau, seminarau,neu 
ddosbarthiadau lle mae’n ddefnyddiol ymgysylltu â niferoedd mwy o bobl.  Mae 
hefyd yn hawdd iawn ei ddefnyddio am resymau cymdeithasol, i gadw mewn 
cysylltiad â theulu a chyfeillion.  Gallwch naill ai ‘gyfarfod’ am sgwrs neu gael cwis 
ar-lein, neu hyd yn oed chwarae bingo.  Nid oes gwahaniaeth gwirioneddol beth 
rydych yn ei wneud – cadw mewn cysylltiad yw’r peth pwysig. 

 

2.5 Sut i ymuno â galwad Teams 
 

I ymuno â chyfarfod Teams, mae arnoch ond angen clicio ar y ddolen rydych wedi’i 
derbyn fel gwahoddiad o fewn e-bost.  Bydd hyn yn mynd â chi i dudalen lle y 
gallwch ddewis naill ai ymuno â’r we neu lawrlwytho’r ap o’r bwrdd gwaith.  Os oes 
gennych ap Teams eisoes, fe fydd y cyfarfod yn agor yno’n awtomatig. 

 
Os nad oes gennych gyfrif Teams ac mae trefnydd y cyfarfod wedi’i ganiatáu, fe 
allai fod gennych yr opsiwn i roi’ch enw i mewn i ymuno â’r cyfarfod fel gwestai.  Os 
oes gennych gyfrif Teams, dewiswch ‘cofrestru’ i ymuno gyda mynediad i’r cyfarfod.    
Yn dibynnu ar osodiadau’r trefnydd, fe allwch naill ai ymuno â’r cyfarfod yn syth neu 
fynd i’r ‘lobi’ lle y gall pobl yn y cyfarfod eich ‘derbyn chi’.  

 
Nodwedd diogeledd ychwanegol ar Teams yw y gallwch wneud newidiadau syml i 
gloi’n ddiogel pwy rydych yn ei ganiatáu i mewn i’r cyfarfodydd.  Yng Nghanolfan 
Weinyddol Teams, fe allwch newid ‘derbyn pobl yn awtomatig’ i ‘pawb yn eich 
sefydliad’.  Gallwch hefyd ddiffodd y nodwedd sy’n caniatáu i ddefnyddwyr ddeialu i 
mewn i ochrgamu’r lobi. 

Os oes yna rywun yn y cyfarfod na ddylai fod yno, neu os oes yna berson yn 
aflonyddu, mae’n bosibl i westeiwr y cyfarfod gael gwared â nhw.  Mae arno ond 
angen agor y rhestr o gyfranogwyr a chlicio ar yr X sydd nesaf at enw’r person y 
mae arnoch eisiau cael gwared â nhw. 
 

2. Defnyddio Teams 

 
 3.1 Yr hyn mae arnoch ei angen 
 

• Camera fideo, naill ai wedi’i adeiladu i mewn i’ch dyfais, neu we-gamera ar wahân 
(mae hyn yn rhan annatod o’r rhan fwyaf o gyfrifiaduron modern, ffonau clyfar a 
llechi). 

• Meicroffon, naill ai wedi’i adeiladu i mewn i’ch dyfais neu yn y gwe-gamera (mae 
hyn yn rhan annatod o’r rhan fwyaf o gyfrifiaduron modern, ffonau clyfar a llechi), 
neu ffôn.   

• Cysylltiad rhyngrwyd. 

• Ap Teams – mae hwn ar gael i’w lawrlwytho am ddim ar liniaduron yma ac ar gyfer 
llechi a dyfeisiadau symudol, drwy’r storfeydd ap. 

 
3.2 Cynghorion ar gyfer y profiad gorau 
 

• Defnyddiwch liniadur/gyfrifiadur bwrdd gwaith yn hytrach na ffôn neu iPad.  

• Ymunwch â chyfarfod gyda’ch meicroffon wedi’i ddiffodd, ac wedyn rhowch eich 
meicroffon arnodd, a’i ddiffodd pan ydych yn barod i gyfrannu. 

• Gosodwch y camera fel ei fod ar lefel y llygaid ac nid gyda ffynhonnell y goleuni 

(ffenestr) y tu ôl ichi.  

. 
3.3 Ymuno â chyfarfod drwy Ap Teams 

 

• Yn yr ap neu’r porwr gwe, dewiswch Calendr ar ochr chwith yr ap i weld eich 
cyfarfodydd.  Canfyddwch y cyfarfod y mae arnoch ei angen, ac wedyn dewiswch  
Ymuno. 

• Gellir gwneud hyn hefyd yn Outlook drwy agor y calendr, canfod y cyfarfod a dewis 
Ymuno â Chyfarfod Teams. 

 
3.4 Ymuno â chyfarfod heb Ap Teams 

 
Gall rhywun â chyfrif busnes neu e-bost gymryd rhan fel gwestai yn Teams, gyda 
mynediad llawn at sgyrsiau tîm, cyfarfodydd, a ffeiliau.  Dim ond pobl sydd y tu allan 
i’ch sefydliad y gellir eu hychwanegu fel gwesteion.  Gall pobl oddi mewn i’ch 
sefydliad ymuno fel aelodau tîm rheolaidd. 

 

• Ewch i’r cyfarfod, gwahoddwch a dewiswch Ymuno â Chyfarfod Microsoft 
Teams. 

• Bydd hynny’n agor tudalen we, lle y gwelwch ddau ddewis: Lawrlwytho ap 
Windows ac Ymuno ar y we yn lle hynny.  Os ymunwch ar y we, fe allwch 
ddefnyddio naill ai Microsoft Edge neu Google Chrome. Gall eich porwr ofyn a yw 

https://www.microsoft.com/en-gb/microsoft-365/microsoft-teams/download-app#desktopAppDownloadregion

hi’n iawn i Teams ddefnyddio’ch meicroffon a’ch camera.  Cofiwch ganiatáu hynny, 
fel y gellir eich gweld a’ch clywed yn eich cyfarfod.  

• Rhowch eich enw i mewn a dewisdwch eich gosodiadau sain a fideo.  Dewiswch 
Sain ffôn os oes anoch eisiau gwrando ar y cyfarfod ar eich ffôn symudol. 

• Pan ydych yn barod, pwyswch Ymuno yn awr. 

• Daw hyn â chi at y lobi.  Bydd Teams yn hysbysu trefnydd y cyfarfod eich bod chi 
yno, ac fe all rhywun yn y cyfarfod wedyn eich derbyn.  

 

           3.5 Gweld a rhyngweithio â’r siaradwr/cyfranogwyr   
 

Fel a grybwyllwyd yn flaenorol, mae’n bwysig nodi mai ond naw o bobl yn wreiddiol 
fydd yn weladwy i chi ar eich sgrîn ar unrhyw adeg, hyd yn oed os oes yna fwy na 
hynny yn y ‘cyfarfod’.  Yn anffodus, nid oes gennych ddewis ynglŷn â’r naw y 
gallwch eu gweld - Microsoft sy’n dewis ichi.  
 
3.6 Nodwedd codi llaw 
 
Mae’r nodwedd codi llaw yn ychwanegiad newydd at Microsoft Teams sy’n caniatáu 
ichi hysbysu’r gwesteiwr a chyfranogwyr eraill fod gennych rywbeth i’w ychwanegu 
at y sgwrs gyfredol.  Mae’r nodwedd yn eitha’ defnyddiol i gwmnïau sy’n cynnal 
gweminarau â chyfranogwyr niferus ac ysgolion sy’n cynnal dosbarthiadau o bell.  
 

3.7 Rhoi ar fud ac adfer o fod yn fud  
 
Oni bai eich bod yn siarad, mae’n ymarfer da petaech yn cadw’ch hun ar fud.  Os 
nad dim byd arall, mae’n helpu eraill i glywed y person sy’n siarad gan ei fod yn 
cael gwared â sŵn a sgyrsiau yn y cefndir. 
 
Os oes arnoch angen rhoi’r cyfranogwyr eraill i gyd sydd eisoes yn y cyfarfod ar fud, 
yn ogystal â chyfranogwyr newydd sy’n ymuno â’r cyfarfod, dewiswch ‘Rheoli 
Cyfranogwyr’ a chliciwch ar ‘Rhoi Pawb ar Fud’. 

 
3.8 Clustffonau 
 
Bydd defnyddio clustffonau neu ffyn clustiau yn lleihau adborth ac adleisio pan fo 
pobl yn siarad.  Mae hefyd yn cadw’ch sgyrsiau’n fwy preifat ar eich ochr chi.   
 
3.9 Rhoi mynychwyr ar fud 
Mae’r nodwedd Dal yn Teams yn rhoi oediad ar y galwad cyfredol ar gyfer yr holl 
gyfranogwyr ar y galwad hwnnw.  Bydd Teams yn hysbysu’r partïon i gyd bod y 
galwad wedi’i oedi a thra bo hynny’n digwydd, ni fydd neb yn gallu clywed y naill a’r 
llall.  
 
3.10 Sgwrsio preifat 
 
O oddi mewn i’r Ganolfan Weinyddu, ar yr ochr chwith, cliciwch ar Gosodiadau ac 
wedyn cliciwch ar Gwasanaethau ac Ychwanegolion , a chliciwch ar Microsoft 
Teams.  Bydd hyn yn mynd â chi at y gosodiadau ar gyfer Teams.  Ehangu 
negeseua a Caniatáu defnyddwyr i sgwrsio’n breifat, cliciwch ar y swits arnodd neu 
ddiffodd i beth bynnag sydd orau ar y pryd. 

3.11 Y Lobi 
 
Haen o ddiogeledd yw’r lobi sydd yn eich helpu i sicrhau mai dim ond defnyddwyr 
gwadd sy’n mynychu’r cyfarfodydd rydych yn eu creu.  Pan ydych yn gwahodd 
defnyddwyr drwy e-bost, fe’u cyfeirir at rith-lobi.  Unwaith y byddant yno, mae 
rhywun oddi mewn i’ch sefydliad wedyn yn derbyn y gwestai i’r cyfarfod. 
 
3.12 Gadael y cyfarfod 
 
Ar ôl i’r sesiwn orffen, dim ond cliciwch ar y botwm Gadael/Rhoi i Lawr coch ar y 
panel opsiynau.  Os chi yw trefnydd y cyfarfod, fe allwch ddewis diweddu’r cyfarfod i 
bawb drwy glicio ar yr eicon Mwy o Opsiynau a dewis Gorffen Cyfarfod. 

 
3.13 Recordio 
 
Gall cyfarfodydd gael eu recordio er mwyn i gyfranogwyr eu hadolygu ac ar gyfer y 
rheiny nad ydynt yn gallu mynychu.  Gall rhywun sydd â recordio wedi’i alluogi 
recordio cyfarfod.  Fe’i harbedir yn Microsoft Stream ac fe fydd y person a 
ddechreuodd y recordiad yn derbyn e-bost gan Stream pan fo’r recordiad ar gael. 

 
 

4. Rhagor o wybodaeth am ddefnyddio Teams 
 

4.1 Problemau â lled band isel 
 

Gall gallu lled band1 isel lesteirio’r cysylltiad yn Teams ac fe all fod yn rhwystredig 
iawn rheoli/mynychu cyfarfodydd, gan y bydd yn rhewi neu’n stopio yn gyson.  Mae 
yna bethau y gallwch eu gwneud i leihau’r lled band a ddefnyddir. Cliciwch yma i 
gael mwy o wybodaeth.  

 
4.2 Diogeledd a diogelu  

 
Ewch i wefan Teams, os gwelwch yn dda, am wybodaeth fanwl am osodiadau 
diogeledd a thelerau gwasanaeth.  Cliciwch yma 

 
Mae’n werth cadw cofnod o bwy y mae plant yn treulio’u hamser â nhw wrth 
gyfathrebu â chyfeillion ar alwadau Teams, ac o ran plant iau neu blant sy’n fwy 
agored i niwed, fe ddylid eu goruchwylio a’u cynorthwyo yn amlach. 

 
Fel a eglurir uchod, mae’r nodweddion diogeledd sydd ar Teams yn golygu y bydd y 
person sydd wedi trefnu’r galwad yn sgrinio/gwirio defnyddwyr cyn iddynt ymuno â 
galwad.  Caiff y person a sgrinir ei gadw mewn rhith-lobi tan y caiff ganiatâd i 
ymuno â’r cyfarfod.    
 
Mae yna hefyd swyddogaethau er mwyn i’r gwesteiwr allu atal neu rwystro rhannu 
sgrîn oni bai bod hyn wedi’i awdurdodi.  Er na fydd eich plentyn bob amser yn 
westeiwr ar y cyfryw alwadau, mae’n bwysig eu bod yn ymwybodol o’r gosodiadau 
preifatrwydd a diogeledd sydd ar gael iddynt ar Teams ac ar gyfer plant hŷn, fel 

 
1 Mae’r term lled band yn cyfeirio at faint o ddata y gellir ei drosglwyddo dros gysylltiad rhyngrwyd yr eiliad. 

https://support.microsoft.com/en-us/office/use-teams-for-schoolwork-when-bandwidth-is-low-5c5675f7-1b55-471a-9daa-ec1e6df38262
https://support.microsoft.com/en-us/office/use-teams-for-schoolwork-when-bandwidth-is-low-5c5675f7-1b55-471a-9daa-ec1e6df38262
https://docs.microsoft.com/en-us/microsoftteams/security-compliance-overview

gyda sgwrsio ar we-gamera, fe all eraill sgrîn-lunio a dal yr hyn y maent yn ei 
ddweud a’i wneud.  
 
Mae’n bwysig bod yn wyliadwrus y gall Teams, yn anffodus, gael ei ddefnyddio er 
dibenion negyddol – fe ellir ei ddefnyddio ar gyfer meithrin perthynas amhriodol, 
camfanteisio ar blant yn rhywiol, bwlio, aflonuddu, ac ar gyfer rhannu cynnwys 
anghyfreithiol.   

 
Hefyd, ymgynefinwch â pholisïau diogelu eich gwasanaeth maethu ac ysgol eich 
plentyn, os gwelwch yn dda, yn enwedig yn ymwneud â diogelwch digidol, yn 
cynnwys rhith-gyfarfodydd.  

 
4.3 Ymuno â gweminar 

 
Mae rhaglen Potensial Maethu Y Rhwydwaith Maethu wedi paratoi canllaw 
defnyddiol ynglŷn â sut i ymuno â gweminar gan ddefnyddio Microsoft Teams. 
Cliciwch yma, os gwelwch yn dda, i gael manylion. 

 
4.4 Addysg 
 
Yn ystod pandemig diweddar Covid-19, fe gafodd rhieni a gofalwyr brofiad o sut 
beth yw addysgu eu plant gartref.  Mae athrawon wedi’u hyfforddi wedi gweithio â 
rhieni, gofalwyr a myfyrwyr o bell, a’r meddalwedd a ddewisir ar gyfer hyn fel arfer 
yw Microsoft Teams. 
 
Oherwydd bod Teams yn offer cydweithredu a sgwrsio mewn grŵp, mae’n ei 
gwneud hi’n hawdd i bobl gyrchu gwybodaeth yn gyflym, sgwrsio ar-lein a 
chydweithio o bell.  Golyga’r holl fuddion hyn y gall fod yn ddelfrydol i ysgolion a 
myfyrwyr. 
 
Mae’n gweithio â chymwysiadau eraill gan Microsoft, megis Outlook, OneNote, 
OneDrive a gweddill cyfres raglenni Microsoft, sy’n ei wneud yn ddelfrydol i 
athrawon ddyrannu gorchwylion a chadw mewn cysylltiad â myfyrwyr.  Gall 
myfyrwyr hefyd gyflwyno gwaith y gellir ei asesu gan yr athro a’i roi yn ôl i fyfyrwyr, 
y cyfan heb orfod ymdrin â darnau gwirioneddol o bapur. 
 
Mae Teams am ddim i ysgolion i’w ddefnyddio cyn belled â’u bod yn defnyddio 
Office 365, a dyma beth fydd y rhan fwyaf yn ei ddefnyddio er mwyn gallu cyrchu 
rhaglenni Microsoft.  Mae hefyd yn aml-lwyfan sy’n golygu y gall athrawon a 
myfyrwyr ei ddefnyddio, ni waeth pa gyfrifiadur, llechen neu ffôn clyfar sydd 
ganddynt. 

 
Lle mae yna lawer o bynciau, fe all ysgolion greu sianelau ar gyfer pob un.  Cedwir 
gwybodaeth ar wahân.  Er enghraifft, fe allai fod yna un sianel ar gyfer Mathemateg, 
un ar gyfer Daearyddiaeth ac un ar gyfer Hanes.  Mae sianelau’n adrannau 
penodedig o fewn Teams lle y gellir trefnu sgyrsiau fesul testunau, prosiectau neu 
bynciau, ac yn y blaen.  Gall sianelau fod yn agored i bob aelod o’r tîm, neu os oes 
arnoch angen cynulleidfa fwy dethol, fe allant fod yn breifat.  Mae sianelau safonol 
ar gyfer sgyrsiau y gall pawb mewn tîm gyfranogi ac mae sianelau preifat yn 
cyfyngu ar gyfathrebu i is-set o bobl mewn tîm. 

https://www.thefosteringnetwork.org.uk/sites/www.fostering.net/files/content/instructionsforjoiningawebinar.pdf

4.5 Lles plant  
 
Mae’r defnydd helaeth o apiau megis Teams a Zoom (a’r lefel gyfredol o 
ddibyniaeth arnynt) hefyd wedi codi cwestiynau ymysg seicolegwyr ac eraill ynglŷn 
â sut y gall defnydd gormodol o dechnoleg ryngweithiol ac amser sgrîn effeithio’n 
negyddol ar ein hiechyd a’n lles mwy cyffredinol.  Mae hyn o bryder neilltuol gan y 
disgwylir yn gynyddol inni reoli galwadau Teams lluosog gyda galwyr lluosog.  
Disgrifiwyd hyn yn aml fel ‘Gorflinder Teams’ neu ‘Gorflinder Zoom’. 

 
Gall siarad a chyfathrebu ar sgriniau olygu ein bod yn colli peth o’r cyfathrebu 
wyneb yn wyneb rhyngbersonol y gwnaethom ddibynnu arno’n flaenorol.  Mae 
hefyd yn wir dweud y gall pobl fod yn anos i blant eu ‘darllen’ dros we-gamera, ac 
felly, fel mathau eraill o gyfryngau cymdeithasol, fe allwn fynd yn ddideimlad i sut 
mae pobl yn ymateb inni, ac efallai y bydd yn rhaid inni feddwl yn galetach am sut 
rydym yn mynegi empathi a charedigrwydd yn yr amgylchiadau hyn.  Gall apiau fel 
Zoom a Teams hefyd fod yn gyfrwng heriol a dryslyd i blant iau sydd wedi arfer â 
mathau corfforol mwy amrywiol o chwarae i gyfathrebu, ac maent yn naturiol yn llai 
geiriol na phlant hŷn.  Efallai y byddant yn colli’u cyfeillion ac fe allant yn hawdd ei 
chael hi’n anodd dyblygu’u perthnasoedd drwy gyswllt fideo yn y ffordd sy’n 
gweithio’n dda iddyn’ nhw.   

 
 

5. Adnoddau gan Y Rhwydwaith Maethu 

 
Gwybodaeth ar y we: 
thefosteringnetwork.org.uk/advice-information/looking-after-fostered-child/fostering-in-
digital-world 
 
 
Cyhoeddiadau 
 
Gofalu Diogelach: ymagwedd newydd (gan Jacky Slade) 
Mae’r llyfr hwn gan Y Rhwydwaith Maethu yn cynnwys pennod ar Gofalu Diogelach mewn 
Byd Digidol.  Mae’n hanfodol bod pob gofalwr maeth yn ei ddarllen. 
 
Mae yna hefyd adnodd cydategol sydd wedi’i ddiweddaru am y pwnc hwn. 
 
Maethu mewn byd digidol: canllaw synnwyr cyffredin 
Mae plant maeth yn haeddu byw bywydau normal, ond sut y gallwn gydbwyso hyn â’u 
cadw mor ddiogel â phosibl mewn byd cynyddol ddigidol?  Maethu mewn Byd Digidol. 
 
Taflenni Gwybodaeth 
Mae yna hefyd nifer o daflenni gwybodaeth perthnasol ar gael ar ein gwefan. 
Cliciwch yma i’w cyrchu. 
 
 
 

6. Ymarfer diogeledd a diogelu gorau i gadw plant yn ddiogel  
 

https://zoom.us/
https://www.thefosteringnetwork.org.uk/advice-information/looking-after-fostered-child/fostering-in-digital-world
https://www.thefosteringnetwork.org.uk/advice-information/looking-after-fostered-child/fostering-in-digital-world
https://www.fosteringresources.co.uk/?pid=497
https://www.fosteringresources.co.uk/?pid=497
https://www.thefosteringnetwork.org.uk/sites/www.fostering.net/files/content/safercaringsupplementaryresource-chapter10.pdf
https://www.fosteringresources.co.uk/?cid=1&sid=8&pid=499
https://www.thefosteringnetwork.org.uk/advice-information/advice/fostering-network-helplines/fosterline-wales-factsheets

CEOP, Y Ganolfan Camfanteisio ar Blant a’u Hamddiffyn Ar-lein 
Os oes arnoch eisiau rhoi gwybod am rywun sy’n ymddwyn yn amheus ar-lein tuag at 
blentyn, fe ddylech siarad ar unwaith â’ch gweithiwr cymdeithasol goruchwyliol a chyda 
gweithiwr cymdeithasol y plentyn/y person ifanc.  Os bo angen, fe fyddwch chi a’r 
gweithiwr cymdeithasol wedyn yn cysylltu â’r gwasanaethau brys, drwy ffonio 999, neu fel 
arall, yn gwneud adroddiad i CEOP, y Ganolfan Camfanteisio ar Blant a’u Hamddiffyn Ar-
lein. http://www.ceop.gov.uk/ 

 
Canolfan Rhyngrwyd Diogelach y DU   
Mae ganddynt linell gymorth ar gyfer gweithwyr proffesiynol sy’n gweithio â phlant ledled y 
Deyrnas Unedig - rhoi cymorth, cynghori a chyfryngu ynglŷn â materion diogelwch ar-lein.  
Gellir cysylltu â’r llinell gymorth drwy: 
E-bost: helpline@saferinternet.org.uk neu  
Ffôn: 0844 3814772 (codir tâl am alwadau ar y rhif hwn ar gyfradd galwadau lleol) 

 
Delweddau o gam-drin plant yn rhywiol 
Dylid rhoi gwybod am gynnwys troseddol ar-lein a delweddau anghyfreithiol o gam-drin 
plant i Sefydliad Gwylio’r Rhyngrwyd. 

 
Fearless 
Dyma wefan genedlaethol i gyrchu gwybodaeth a chyngor nad yw’n barnu am droseddau 
a throseddolrwydd.  Mae Fearless yn darparu lle diogel i roi gwybodaeth iddi am drosedd – 
yn 100% yn ddienw.  Cliciwch yma am fwy o wybodaeth.  
 
Parents.com 
Mae modd canfod gwybodaeth ddefnyddiol iawn yma, sydd i gyd yn ymwneud â chadw’ch 
plant yn ddiogel. 
 
Childline  
Dyma linell genedlaethol sy’n rhoi cyngor a chymorth am ddim a chyfrinachol i bob person 
ifanc hyd at 19 mlwydd oed.  Cliciwch yma.  Ffôn: 0800 1111. 
 
Terfysgaeth ar-lein  
Gellir rhoi gwybod am hyn i’r heddlu yn rhoi gwybod am derfysgaeth. 
 
 
Iaith casineb  
Gellir rhoi gwybod am gynnwys ar-lein sy’n ysgogi casineb ar sail hil, crefydd, anabledd, 
cyfeiriadedd rhywiol neu rywedd i’r heddlu neu drwy True Vision. 

 
O2 a’r NSPCC  
Llinell gymorth ar-lein ynglŷn â diogelwch i gael cymorth technegol gyda diogelwch a 
gosodiadau preifatrwydd.  Cliciwch yma.  Ffôn: 0808 800 5002. 

 
Sefydliad Gwylio’r Rhyngrwyd 
Dyma wefan lle y gallwch roi gwybod am gynnwys troseddol ar-lein.  Dylid rhoi gwybod am 
ddelweddau anghyfreithiol o o gam-drin plant iddynt yma. 

 
Fearless 

http://www.ceop.gov.uk/
mailto:helpline@saferinternet.org.uk
tel:08443814772
https://report.iwf.org.uk/en/
https://www.fearless.org/
https://www.parents.com/news/zoom-bombing/
https://www.childline.org.uk/
https://www.gov.uk/report-terrorism
https://www.report-it.org.uk/
https://www.nspcc.org.uk/keeping-children-safe/online-safety/
tel:08088005002
https://report.iwf.org.uk/en/

Dyma wefan genedlaethol i gyrchu gwybodaeth a chyngor nad yw’n barnu am droseddau 
a throseddolrwydd.  Mae Fearless yn darparu lle diogel i roi gwybodaeth iddi am drosedd – 
yn 100% yn ddienw.  Cliciwch yma am fwy o wybodaeth.  
 
Parents.com 
Mae modd canfod gwybodaeth ddefnyddiol iawn yma, sydd i gyd yn ymwneud â chadw’ch 
plant yn ddiogel. 

 
Childline  
Dyma linell genedlaethol sy’n rhoi cyngor a chymorth am ddim a chyfrinachol i bob person 
ifanc hyd at 19 mlwydd oed.  Cliciwch yma.  Ffôn: 0800 1111. 
 
Terfysgaeth ar-lein  
Gellir rhoi gwybod am hyn i’r heddlu yn rhoi gwybod am derfysgaeth. 
 
 
Iaith casineb  
Gellir rhoi gwybod am gynnwys ar-lein sy’n ysgogi casineb ar sail hil, crefydd, anabledd, 
cyfeiriadedd rhywiol neu rywedd i’r heddlu neu drwy True Vision. 

 
O2 a’r NSPCC  
Llinell gymorth ar-lein ynglŷn â diogelwch i gael cymorth technegol gyda diogelwch a 
gosodiadau preifatrwydd.  Cliciwch yma.  Ffôn: 0808 800 5002. 
 
 
Rhagor o adnoddau a gwybodaeth i rieni a gofalwyr am ddiogelwch ar-lein a 
materion eraill  
 

• https://www.thinkuknow.co.uk/parents/  
  

• https://parentinfo.org/  
 

• www.net-aware.org.uk a www.nspcc.org.uk – ar gyfer cael golwg ar apiau 
penodol a’r hyn y mae plant a phobl ifanc (a rhieni) yn ei ddweud amdanynt.  
Gallwch hefyd ganfod ystod eang o adnoddau ac offer ar wefan Y Gymdeithas 
Genedlaethol er Atal Creulondeb i Blant.  

 

• https://parentzone.org.uk/home - ar gyfer adnoddau ardderchog i blant ac 
ysgolion.  

 

• I gael arweiniad ynglŷn â diogelwch ar ddyfeisiadau penodol, mae yna nifer o 
sefydliadau’n darparu canllawiau ar gyfryngau cymdeithasol - e.e., CEOP a’r 
Ganolfan Rhyngrwyd Diogelach https://www.saferinternet.org.uk/advice-
centre/social-media-guides 

 

• www.childnet.com  
 

• https://www.saferinternet.org.uk/research - crynodebau ymchwil defnyddiol ar 
ystod eang o bynciau diogelwch ar-lein.  

 

https://www.fearless.org/
https://www.parents.com/news/zoom-bombing/
https://www.childline.org.uk/
https://www.gov.uk/report-terrorism
https://www.report-it.org.uk/
https://www.nspcc.org.uk/keeping-children-safe/online-safety/
tel:08088005002
https://www.thinkuknow.co.uk/parents/
https://parentinfo.org/
http://www.net-aware.org.uk/
http://www.nspcc.org.uk/
https://parentzone.org.uk/home
https://www.saferinternet.org.uk/advice-centre/social-media-guides
https://www.saferinternet.org.uk/advice-centre/social-media-guides
http://www.childnet.com/
https://www.saferinternet.org.uk/research

• Ar seiberfwlio https://www.internetmatters.org/issues/cyberbullying 
http://digizen.org/resources/cyberbullying/films/uk/lfit-film.aspx 

 

• Disrespect Nobody www.disrespectnobody.co.uk  Dyma ymgyrch genedlaethol i 
helpu pobl ifanc i ddeall yr hyn yw perthynas iach ac i’w helpu i ail-feddwl eu 
barn am ymddygiad gormesol sy’n rheoli, trais, camdriniaeth, camdriniaeth 
rywiol a’r hyn y mae cydsyniad yn ei olygu o fewn eu perthnasoedd.  

 

• Ymgysylltu â phlant ynglŷn â’r defnydd o bornograffi - Gallwch ganfod adnoddau 
yma i gynorthwyo gydag ymgysylltu ynglŷn â llawer o bynciau am enghreifftiau o 
siarad â phlant am y defnydd o bornograffi, os yw hyn o bryder.    
https://parentinfo.org/article/internet-porn-top-tips-for-how-to-respond 

 
 
 
 
  

https://www.internetmatters.org/issues/cyberbullying
http://digizen.org/resources/cyberbullying/films/uk/lfit-film.aspx
http://www.disrespectnobody.co.uk/
https://parentinfo.org/article/internet-porn-top-tips-for-how-to-respond

7. Manylion cysylltu 
 

I gael rhagor o wybodaeth am hyn, cysylltwch, os gwelwch yn dda, â Maria Boffey, 
Pennaeth Gweithrediadau. maria.boffey@fostering.net 
 
 
Y Rhwydwaith Maethu yng Nghymru  
33, Heol y Gadeirlan, Caerdydd CF11 9HB. 
ffôn: 029 2044 0940  
e-bost: wales@fostering.net  
www.fostering.net 
 
Canfyddwch ni ar Facebook: facebook.com/thefosteringnetwork  
Dilynwch ni ar Twitter: @fosteringnet  
Dilynwch ni ar Instagram: @fosteringnet 
 

 /thefosteringnetwork         @fosteringnet     @thefosteringnetwork 
 
© Y Rhwydwaith Maethu 2020    
Y Rhwydwaith Maethu.  Cofrestrwyd yng Nghymru a Lloegr fel cwmni cyfyngedig rhif 1507277. 
Elusen gofrestredig rhif 280852. Rhif cofrestru TAW 231 6335 90  
Swyddfa gofrestredig 87, Blackfriars Road, London SE1 8HA. 

